
519 noyabr 2017-ci il, bazar

 � Ölkəmizin sosial-iqtisadi inkişafına töhfələrini verən 
Naxçıvan Muxtar Respublikası gündən-günə öz potensialını 
artırmaqdadır. Sosial-iqtisadi inkişafı, hərbi qüdrəti, siyasi 
sabitliyi və digər keyfiyyətləri ilə diqqəti cəlb edən muxtar 
respublika iqtisadiyyatın sahə strukturunda balanslaşdırılmış, 
biri-biri ilə əlaqəli və bir-birinin inkişafına təkan olacaq intibahla 
iqtisadiyyatın diversifikasiyasına stimul vermişdir. 

İqtisadiyyatın yeni müstəvidə, mü-
asir iqtisadi şəraitdə inkişaf etdirilməsi 
zərurəti, bazar münasibətlərinə xas 
olan idarəetmə mexanizmlərinin 
səmərəli təşkili və idarə olunması, 
bir-birini əvəz edən dövrlərin inki-
şaf qanunauyğunluqlarından irəli 
gələn islahatların ardıcıllığının və 
davamlılığının təmin edilməsi muxtar 
respublikanın əldə etdiyi ən mühüm 
nailiyyətlərdəndir. Ümummilli lide-

rimiz Heydər Əliyevin adı və siyasi 
fəaliyyəti ilə bağlı olmaqla, Naxçıvan 
Muxtar Respublikasından başlanan 
bu proseslər ötən əsrin 90-cı illərinin 
əvvəllərində, bütövlükdə Azərbaycan 
Respublikasının sosial-iqtisadi və 
hətta siyasi təhdid və sıxıntılarından 
xilaskarlıq dövrünün də başlanğıcına 
çevrildi. 

18 oktyabr 2017-ci il tarixdə 

Naxçıvan şəhərində ilk hərbi hissənin 
yaradılmasının 25-ci ildönümü 
münasibətilə təşkil edilən təntənəli 
hərbi paradın keçirilməsi Milli Ordu 
quruculuğunda muxtar respublikanın 
malik olduğu güclü potensialı bir daha 
nümayiş etdirmiş oldu. Təbii ki, bu, 
Azərbaycan Respublikasının ərazi 
bütövlüyünün təmin edilməsində, 
milli maraqlarının qorunmasında, 
hərbi-müdafiə qabiliyyətinin artırıl-

masında, Silahlı Qüvvələrin daha 
da təşkilatlanmasında və bu sahə ilə 
bağlı olan digər nailiyyətlərin əldə 
edilməsində çox mühüm və tarixi 
hadisə idi. Eyni zamanda, bu, muxtar 
respublikada iqtisadi inkişafın gerçək 
ifadəsi olub, onun daha çox sosial, 
hərbi və milli müdafiəsinin təşkilinə 
hazır olduğunu göstərmiş oldu. Bütün 
bunlar bir daha sübut etdi ki, Naxçıvan 

Muxtar Respublikası:
- ölkənin sosial-iqtisadi inkişafı-

nı addımbaaddım izləyir və özünün 
çoxsahəli tərəqqisi ilə ona töhfə 
verməkdədir;

- iqtisadiyyatın ənənəvi sahələri 
ilə yanaşı, həm də yeni, eyni za-
manda, prioritet seçilən istiqamətlər 
üzrə məqsədyönlü tədbirlər həyata 
keçirilməkdədir;

- uzaq gələcək üzrə səmərəli 
olacaq təşəbbüslərin dəstəklənməsində 
və həyata keçirilməsində çevik mövqe 
ortaya qoymaqdadır;

- iqtisadi potensialının daha da 
yüksəldilməsində qətiyyətlidir və 
əsas məqsəd kimi sosial siyasətin 
həm səmərəliliyinin, həm də çəkisinin 
artırılmasında maraqlıdır;

- milli maraqların ifadə edilə 

biləcəyi iqtisadiyyatın qurulmasında, 
formalaşmasında və inkişafında həyata 
keçirilən tədbirlərə təkanverici təsir 
etməkdədir və s.

Naxçıvan Muxtar Respubli-
kası ölkə iqtisadiyyatının inkişafı 
istiqamətində qəbul və icra edilən 
mexanizmlərin işləkliyinin təmin 
edilməsinə təkan verməkdədir. 
Kəndləri şəhərləri kimi abad, şəhərləri 

kəndləri qədər səfalı olan muxtar 
respublika bazar münasibətlərinin 
obyektiv inkişaf qanunları əsasında 
davamlı inkişaf edən iqtisadiyyat 
formalaşdırmışdır. Nəticədə isə:

- fərdi istehsaldan ictimai istehsala 
qədər qırılmazlığın təmin edildiyi;

- ictimai və özünüməşğulluq 
imkanlarının artdığı;

- insanın potensial qüvvə 
kimi inkişafı ilə bağlı davamlı 
tənzimləmələrin həyata keçirildiyi;

- iqtisadi-istehsal münasibətlərinin 
hərəkətverici qüvvəsi kimi çıxış edən 
ixtisaslaşdırılmış kadr potensialının 
inkişaf etdirildiyi və bununla da, sosial 
məqsəd və vəzifələrin gerçəkləşdiyi 
muxtar dövlət olaraq hər birimizin 
qürur mənbəyinə çevrilməkdədir.

“Yolumuz siyasi sabitliyə, 

sosial ədalətə və səmərəli iqtisadiy-
yata doğrudur”, – deyən ümummilli 
liderimiz Heydər Əliyev ideyala-
rına sadiq qalaraq, burada iqtisadi 
siyasətin səmərəliliyinin təmin 
edilməsi istiqamətində həyata keçirilən 
tədbirlər iqtisadiyyatın sahə struk-
turunda keyfiyyət göstəricilərinin 
yüksəldilməsinə səbəb olmaqdadır. 

Dövlət başçısı tərəfindən regi-
onların sosial-iqtisadi inkişafı, yerli 
istehsal imkanlarının stimullaşdı-
rılması, idxaldan asılılığın azaldıl-
ması, minimuma endirilməsi və 
məhdudlaşdırılması, ixracyönümlü 
məhsul istehsalının dəstəklənməsi, 
iqtisadiyyatın müqavimət gücünün 
artırılması və s. sahələrdə həyata 
keçirilən tənzimləyici tədbirlər muxtar 
respublikanın da müasir inkişaf 
dövrü ilə səsləşən mənzərəsini təqdim 
etməkdədir. İqtisadiyyatın aparıcı 
sahələrindən olan kənd təsərrüfatının 
yüksək əməktutumlu sahəyə 
çevrilməsi, ucqar kəndlərdə infrast-
rukturun istehsal və sosial formala-

rının yaradılması və inkişafı, bəhs 
edilən ərazilərdə məskunlaşmanın 
stimullaşdırılması tədbirlərinin geniş 
vüsət alması əhali məşğulluğunun 
ən səmərəli təşkilinin ifadəsinə 
çevrilmişdir. 

Bununla yanaşı, sənayenin 
çoxşaxəli iqtisadiyyat quruculuğu 
proseslərindəki rolunun artırılma-
sı, iqtisadiyyatın əsas sektorları 
üzrə təsdiq edilən yol xəritələrinin 
inkişaf məqsədlərindən irəli gələn 
vəzifələrin yerinə yetirilməsi, mak-
roiqtisadi göstəricilərin yüksələn 
dinamikasının müəyyənləşdirilməsi, 
yeni sənaye müəssisələrinin yaradıl-
ması (450-yə yaxın), xammal, emal 
və istehsal potensialının düzgün 
əlaqələndirilməsi ilə mezoiqtisadi 
səmərəliliyin təmin edilməsi muxtar 

respublikanın iqtisadi inkişafdakı rolu-
nun artmasına təkan vermişdir. 

Bütün bunların fonunda Naxçıvan 
Muxtar Respublikası ötən illərin ən 
qürurverici sosial-iqtisadi inkişaf xro-
nikasını təqdim etməkdədir. Cəmiyyət 
üzvlərinin və böyük ictimaiyyətin 
yüksək rəğbətini özündə cəmləşdirən 
bu nailiyyətlər uzaq gələcək üçün 
nəzərdə tutulan məqsəd və vəzifələrin 
gerçəkləşdirilməsinə hesablanıb. 
Qeyd edək ki, dövlətin sosial-iqti-
sadi maraqlarının ifadə olunduğu 
bu proseslər iqtisadiyyatın müxtəlif 
sahələrinə investisiya qoyuluşları ilə 
daha da əlamətdardır. Fikrimizi təsdiq 
etmək üçün son 10 il ərzində muxtar 
respublikada iqtisadi və sosial sahələrə 
7 milyard 154 milyon 193 min 400 
manat həcmində investisiyanın 
yönəldilməsini qeyd edə bilərik. Bu 
istiqamətlər dövlətin öz vətəndaşına, 
onun fəaliyyətinə, fəaliyyətinin 
isə məhsuldar nəticələnməsinə 
yönəldilmiş diqqətinin ifadəsidir. 

Naxçıvan Muxtar Respublikası-

nın müasir iqtisadi şəraitdə müəyyən 
etdiyi hədəflər yeni dövr üçün 
ciddi aktuallıq kəsb edən məsələlərin 
səmərəli təşkilinə güclü dayaqlar 
yaratmaqdadır. Yerli istehsal poten-
sialının daha da artırılması, əhalinin 
ərzaq və qeyri-ərzaq məhsullarına 
olan tələbatının dolğun ödənilməsi, 
firəvanlıq səviyyəsinin yüksəldilməsi 
istiqamətindəki tədbirlərin 
məqsdəyönlülüyünün təmin edilməsi 
burada gündəlik fəaliyyət sahəsinə 
çevrilmişdir. Qeyd etmək lazımdır 
ki, bu məqsədlərin geçəkləşdirilməsi 
istiqamətində atılan addımlar son on 
ilin davamlı inkişafında əhəmiyyətli 
olmuşdur. Belə ki, 2007-ci ildən 1 
yanvar 2017-ci il tarixədək investisiya 
qoyuluşlarının 6 milyard 345 milyon 
844 min 600 manatını və ya 88,7 faizi-
ni tikinti-quraşdırma işləri təşkil etmiş-
dir. Ümumi investisiya qoyuluşunun 4 
milyard 388 milyon 679 min 200 ma-
natı və ya 61,3 faizi istehsal təyinatlı 
obyektlərin, 2 milyard 765 milyon 514 
min 200 manatı və ya 38,7 faizi qeyri-
istehsal sahələrinin payına düşmüşdür. 

Təbii ki, bütün bunlar iqtisadiyyatın 
müasir iqtisadi şəraitdə sahələrarası 
əlaqələndirilməsində, risklərə qarşı 
qorunmasında, müqavimət gücünün 
artırılmasında və bütün keyfiyyətlərlə 
birlikdə diversifikasiya edilməsində 
mühüm amil olmuşdur. Əldə edilən 
uğurlar muxtar respublikada əsas 
makroiqtisadi göstərici olan ümu-
mi daxili məhsulun strukturunun 
təşəkkülünə şərait yaratmaq məqsədini 
daşımaqdadır. Bu məqsədlə yönəldilən 
investisiyaların qarşıdakı dövrlər 
üzrə yüksək perspektivliyi nəzərə 
alınmaqla, onun daha çox iqtisadiy-
yatın inkişaf məqsədlərindən ibarət 
hədəflərə xidmət etməsi nəzərdə 
tutulmaqdadır. Məhz bu prioritetlər 
əsas götürülməklə, son 10 il ərzində 
iqtisadiyyatın sahələri üzrə ümumi 
investisiya qoyuluşuna görə, sənaye 
sahəsi 30,1 faizlik payla birinci yeri 
tutmuşdur. İnvestisiya qoyuluşunun 
4,6 faizi kənd təsərrüfatı sahəsinin, 
14,3 faizi ticarət və xidmət sahəsinin, 
16,6 faizi mənzil tikintisinin, 9 faizi 
nəqliyyat sahəsinin, 24,6 faizi isə 
iqtisadiyyatın digər sahələrinin payına 
düşmüşdür. Bunlarla yanaşı, muxtar 
respublikada qeyri-neft sektorunun 
inkişaf istiqamətlərinin tərkib hissəsi 
olaraq, informasiya və rabitə sahəsinin 
davamlı inkişafına diqqət göstərilmiş 
və son on ildə bu sahəyə ümumilikdə, 
57 milyon 293 min 100 manat inves-
tisiya qoyulmuşdur. Qeyd edək ki, 
bu göstərici təkcə ötən 2016-cı ildə 
11 milyon 432 min 200 manat təşkil 
etmişdir.

Beləliklə, Naxçıvan Muxtar Res-
publikasında güclü potensial, etibarlı 
iqtisadiyyat, dayanıqlı sosial siyasət 
mövcuddur. İnkişaf, tərəqqi, intibah 
hər addımda özünü göstərməkdədir. 
Hətta ucqar dağ kəndlərində belə ən 
müasir infrastrukturun yaradılma-
sı, yüksək səviyyəli elmin, təhsilin, 
səhiyyənin, mədəniyyətin və digər 
sahələrin çevik inkişafı burada social-
iqtisadi inkişaf üçün mükəmməl baza 
formalaşdırmışdır. 

Cavadxan QASIMOV, 
iqtisad üzrə fəlsəfə doktoru, dosent

Naxçıvan Muxtar Respublikası: Dinamik sosial-iqtisadi inkişaf 
bütün sahələri əhatə edir 

18.11.2017-ci il tarixə pambıq tədarükünə dair operativ məlumat

Cəmi o cümlədən
17.11.2017-ci il tarixdə

Respublika üzrə cəmi 136413,2 182497,94 1784,61
Ağcabədi rayonu 9550,0 17607,14 224,31
Ağdam rayonu 3005,0 5458,57 47,32
Ağdaş rayonu 3000,0 3241,23 27,20
Ağsu rayonu 2500,8 2250,10 15,20
Beyləqan rayonu 8550,0 14110,13 159,72
Bərdə rayonu 8518,5 19462,57 241,63
Biləsuvar rayonu 11351,8 22442,72 178,48
Cəlilabad rayonu 500,0 925,90 2,90
Füzuli rayonu 2050,0 1739,80 11,70
Goranboy rayonu 5000,0 5738,50 74,50
Hacıqabul rayonu 1203,9 657,80 25,40
İmişli rayonu 15641,5 11784,44 133,02
Kürdəmir rayonu 4027,0 4136,04 32,91
Neftçala rayonu 11111,0 8288,31 71,75
Saatlı rayonu 17220,0 24357,60 165,50
Sabirabad rayonu 15055,0 16361,97 133,48
Salyan rayonu 7052,4 8014,30 90,50
Samux rayonu 53,0 39,71 -
Tərtər rayonu 3123,0 7602,98 62,08
Ucar rayonu 2500,0 1788,71 22,16
Yevlax şəhəri 2168,0 2722,52 41,75
Zərdab rayonu 3232,3 3766,90 23,10

Rayonlar  Əkin sahəsi, hektar
Pambıq qəbulu məntəqələrinə təhvil verilmişdir, ton

18.11.2017-ci il tarixə pambıq tədarükünə dair operativ məlumat

Mənbə: Azərbaycan Respublikasının Dövlət Statistika Komitəsi

Ölkə üzrə 182 min tondan çox 
pambıq tədarük olunub 

Noyabrın 18-dək ölkə üzrə pambıq 
qəbulu məntəqələrinə 182 min 497,94 
ton məhsul təhvil verilib. 

Dövlət Statistika Komitəsindən 
AZƏRTAC-a bildiriblər ki, noyabrın 17-də 
1784,61 ton pambıq tədarük olunub.

Pambıq tədarükündə əvvəlki kimi 

Saatlı rayonu öndədir. Rayon pambıqçıları 
indiyədək məntəqələrə 24357,60 ton məhsul 
təhvil veriblər. Biləsuvarda 22442,72 ton, 
Bərdədə 19462,57 ton pambıq tədarük 
edilib.

AZƏRTAC pambıq tədarükünə dair 
noyabrın 18-nə olan operativ məlumatı 
təqdim edir.

Akademik Həsən Əliyevin təbiətin mühafizəsi ilə bağlı 
gördüyü işlər bu gün də uğurla davam etdirilir

 � Şamaxıda Azərbaycanın görkəmli torpaqşünas alimi, ictimai-
siyasi xadim, akademik Həsən Əliyevin 110 illik yubileyi münasibətilə elmi 
konfrans keçirilib. Konfransda çıxış edən rayon icra hakimiyyətinin başçısı 
Asif Ağayev böyük alim, akademik Həsən Əliyevin Azərbaycanın müasir 
tarixinin ən parlaq simalarından biri olduğunu qeyd edib, ölkəmizdə təbiət 
elminin inkişafındakı böyük xidmətlərindən danışıb.  Vurğulanıb ki, ömrünü 
Azərbaycan təbiətinin qorunmasına və zənginləşdirilməsinə həsr edən 
akademik Həsən Əliyevin 110 illik yubileyi Prezident İlham Əliyevin 2017-ci il 
7 fevral tarixli Sərəncamı ilə ölkə səviyyəsində qeyd olunur.

Elmi konfransda AMEA-nın Həsən 
Əliyev adına Coğrafiya İnstitutunun direk-
toru, akademik Ramiz Məmmədov çıxış 
edərək, görkəmli alimin keçdiyi çətin, lakin 
şərəfli ömür yolundan danışıb, gənc alimlər 
üçün örnək olan bu ömrün yarım əsrdən 
çoxunun ölkəmizdə coğrafiya, torpaqşü-
naslıq elmlərinin inkişafına, ətraf mühitin 
mühafizəsinə və ekologiya məsələlərinə 
həsr edildiyini diqqətə çatdırıb. Bildirib ki, 

Həsən Əliyev dünyanın bir sıra ölkələrində 
keçirilən müxtəlif konfranslarda, seminar və 
simpoziumlarda təmsil olunub, əsərləri elmi 
ictimaiyyət tərəfindən rəğbətlə qarşılanıb. 

Daha sonra çıxış edən Coğrafiya İns-
titutunun Azərbaycanın torpaq ehtiyatları 
coğrafiyası şöbəsinin müdiri İsmayıl Quli-
yev, ekocoğrafiya şöbəsinin müdiri Ənvər 
Əliyev, Şamaxı rayon Ağsaqqallar Şurası-
nın sədri Mayıl Alıcanov, rayonun Dəmirçi 

kəndindən ağsaqqal Osman Şükürov, 
akademik Həsən Əliyevin aspirantı, aqrar 
elmlər üzrə fəlsəfə doktoru Gülmurad Mu-
sayev təbii ehtiyatların tədqiqi, təbiətdən 
istifadənin elmi cəhətdən əsaslandırılması 
və onun mühafizəsinin təşkili sahəsində 
alimin fəaliyyəti barədə ətraflı məlumatlar 
veriblər. Həmçinin Azərbaycan təbiətinin, 
xüsusilə meşələrin qorunması, mühafizəsi 
və bərpası ilə bağlı gördüyü işlərdən danı-
şıblar. Çıxışlarda qeyd olunub ki, akademik 
Həsən Əliyev təbiətşünas və coğrafiyaçı, 
torpaqşünas və ekoloq-alim kimi nəinki 
Azərbaycanda, eyni zamanda, dünyada ta-
nınan elm xadimidir. O, Azərbaycan elminə 
layiqli töhfələr verib, əsasən də torpaqşü-
naslıq, ekologiya, botanika, biocoğrafiya, 
meşəşünaslıq, bitkiçilik, təbii ehtiyatların 
qorunması, səmərəli istifadəsi kimi funda-
mental problemlərlə bağlı tədqiqatlar apa-
rıb. Onun əsərlərində qeyd olunan ekoloji 
problemlər və onların həlli yolları bütün 
dövrlər üçün öz aktuallığını saxlamaqdadır. 

Bildirilib ki, Həsən Əliyevin uzun illər 
rəhbərlik etdiyi Təbiəti Mühafizə Komitəsi 
meşələrin mühafizəsi və bərpası, habelə 
respublikamızın ayrı-ayrı bölgələrində yaşıl-
laşdırma üzrə böyük layihələr reallaşdırıb. 
Görkəmli alim, akademik Həsən Əliyevin 
təbiətin mühafizəsi ilə bağlı gördüyü işlər 
bu gün də uğurla davam etdirilir, onun 
tövsiyələri əsasında torpaqlardan səmərəli 
istifadə olunması prosesi həyata keçirilir.

Elmi konfransın sonunda tədbir iştirak-
çıları akademik Həsən Əliyevin 110 illik 
yubileyinə həsr olunan slaydlara baxıblar.

AZƏRTAC

Özbəkistanın müdafiə naziri Azərbaycan 
Silahlı Qüvvələrinin Hərbi Akademiyasında olub

 � Özbəkistan Respublikasının müdafiə naziri, general-mayor 
Abdusalom Azizovun rəhbərlik etdiyi nümayəndə heyəti ölkəmizə rəsmi 
səfəri çərçivəsində Silahlı Qüvvələrin Hərbi Akademiyasında olub.

Müdafiə Nazirliyinin mətbuat 
xidmətindən AZƏRTAC-a bildiriblər 
ki, qonaqlar akademiyada ulu öndər 

Heydər Əliyevin xatirəsinə yaradıl-
mış guşə ilə tanış olub. Sonra hərbi 
təhsil sahəsində ikitərəfli əməkdaşlıq 

 imkanları müzakirə edilib.
Nümayəndə heyəti Silahlı 

Qüvvələrin Hərbi Akademiyasının 
adyunktura və elm şöbəsi, kafedralar, 
tədris prosesi və elektron kitabxana ilə 
də tanış olub.


